Roosjes uit de hemeltuin

Marius Crous

1.
H.Dorothea

Theofilus

as jy sou aanland in die tuin van jou beminde
verguisde dogter van thea en thorus

Jjy op jou weg na die swaard!

stuur my ’n paar appels en 'n paar rose

hier in kappadosié sonder blare aan die bome:
van_jou goeie vriendin dorothea in die paradys

Dorothea

jy wat reeds gemerk is as beminde vriend van christus
wag eens vir my en die engele

hy wat die onkruid uittrek uit my tuintjie

sal aans die appels en die rose vir jou stuur

Theofilus

nadat die vierjarige die mandjie aan my gee

en die soet walm van appel en roos opstyg

kon ek nie langer swyg moes my naam gestand doen
ook ek moes hom eien as leidsman

ook ek moes my kop verloor?

II.
H.Petronilla®
Aureae Petronillae Fillae Dulcissimae

Als Petronilla’s hemd drijfnat wordt overdag,

dan zijn zes weken bestemd waarin het drogen mag.

petronilla dogter van die h. petrus*

ongedurige bebaarde  hy wat op water wou loop

en nou net sleutels oppas
hy is die een wat jou koors gee
die een wat jou geklem het met lamheid

Is Sinte Petronil doorweekt,
de druiven zijn voor niks gekweekt.

Petronilla

vlug voor die meisies van flaccus

kom om jou te haal vir die huweliksbed
vas eerder bid sal ek liewer

sterf sal ek graagter

na drie dae met die smaak

van die hostie op my tong

Regen met Sinte-Petronil
maakt van de druiven een paskwil

wag sal ek soos sy vir ons vir jou felicula
vriendin in my plek gerek op die pynbank
van water en kos weerhou in die tronk

wat met die huisvuil saam uitgesmyt
namens my moes boet in die liefdelose bed

sy meet die kriek se sprong en die hotnotsgot se tik

sy hoor die sameklank van die sukkelklanker en die kindertaalspeller
seil saam met cortez en columbus oor die se€ van papier

laat my hande rotjiesskarrel tussen raafsels blaaie

en sy (die ander ene) wat die woorddraaiers en die inkslukkers

om cen tafel kan laat drink uit dieselfde fles

wat my kon meevoer op die spoor van emmeken

die emblemata en die tjalk se getjommel op die ijssel

op hul wil ek klink:
Wat is dit jir foar gegriem. Gaat je skoftig.

Note

“Onthoofding van de heilige Dorothea”, Joos van Cleve (1510-1555)

2. “De Heiligen Agnes van Rome en Dorothea van Caesarea”, onbekende Suid-Nederlandse
meester, 17de eeu.

3. “Martelary van die Heilige Petronella”, Barbieri (1623)

4. Nie te verwar met Petronilla van Schiedam, Nederlandse heilige en versorger van die H.

Lidwina — of onse H.Petrus in die sneeu.

